
GOUVÈNÈ CUOMO ANONSE PLIS PASE $500 MILYON SIBVANSYON ATENYASYON KATASTWÒF POU 

REKONSTWI KOMINOTE PI SOLID, PI REZISTAN KI TE VIKTIM NAN KATASTWÒF NATIRÈL RESAN  

 

Pwogram sibvansyon an konsevwa pou ede otorite lokal ak òganizasyon ki pap fè pwofi  

 

Gouvènè Andrew M. Cuomo te anonse jodi a yon apèl pou pwojè k ap jwenn finansman nan Pwogram 

Sibvansyon Atenyasyon Katastwòf (Hazard Mitigation Grant Program, HMGP) pou ede otorite lokal ak 

òganizasyon ki pap fè pwofi rekonstwi kominote pi solid, pi rezistan toupatou nan eta a. Efò sa yo gen 

kòm objektif ogmantasyon rezistans Eta a, atenyasyon risk pèt ak domaj ki asosye ak katastwòf natirèl 

fiti, epi diminisyon malè. Plis pase $500 milyon sipoze disponib pou pwogram lan. 

 

“Apre destriksyon san parèy Sipè Ouragan Sandy, Siklòn Irene ak Tanpèt Twopikal Lee te koze a, nou 

dwe rekonstwi pi solid ak pi entelijan pase anvan” te deklare Gouvènè Cuomo. “Gwo move tan pa rive 

ankò yon fwa chak santan, kidonk kominote nou yo dwe pare pou yo fè fas ak siklòn pi souvan eki pi 

entans. Finansman sa yo pral pote èd finansye nan kominote toupatou nan eta pou rekonstwi ak 

amelyore rezistans nou, nan kad travay san rete Eta a ap fè pou l asire nou pi byen prepare pou pwoteje 

Nouyòkè, ranfòse enstalasyon ak enfrastrikti, epi kontinye bay sèvis enpòtan.”  

 

Pou fè inisyativ sa yo vanse, Eta a pral rann HMGP a disponib nan tout eta a ak nan plizyè sektè, ak yon 

preferans pou apèl dòf ki: 

 

• Nan yon konte ki te deklare sinistre nan Siklòn Irene, Tanpèt Twopikal; ouben Sipè Ouragan Sandy.[1] 

 

• Garanti sèvis enpòtan yo ap kontinye atravè rediksyon risk domaj ak pèt fonksyon nan inondasyon ak 

lòt katastwòf (san bliye ond tanpèt) nan enstalasyon gouvenman, òganizasyon prive ki pap fè pwofi, epi 

nan sèten ka, sektè prive.[2]  

 

• Pwoteje epi amelyore solidite ak rezistans enfrastrikti transpò, kominikasyon, ouben enèji atravè mezi 

atenyasyon tradisyonèl ouben inovatè: tankou acha liy elektrik vilnerab ouben enstalasyon sistèm jesyon 

pann, tou telefòn selilè ki ka pran inondasyon ak sistèm bakòp pou garanti kominikasyon pa koupe nan 

sitiyasyon ijans; pwoteksyon ray ouben aks wout kont inondasyon; ouben atenyasyon pon ouben kanivo. 

• Prevwa solisyon teknolojik vèt, natirèl ouben inovatè pou menas alontèm: tankou konstwiksyon ouben 

ranfòsman baryè natirèl pou pwoteje kominote sou kòt yo; aplikasyon nouvo teknoloji pou minimize 

domaj nan enstalasyon ki nan plèn inondab; epi acha ak modifikasyon teren pou enstale zòn tanpon pou 

pwoteje kominote ak enfrastrikti yo. 

 

• Enplemante sistèm elektrisite bakòp pou garanti kouran elektrik pa koupe pandan ak apre yon dezas: 

tankou enstalasyon sistèm chofaj ak elektrisite konbine (CHP) nan yon espas enpòtan kap desèvi 

popilasyon vilnerab; ouben kablaj pou dèlko pou garanti kapasite pou kouran pa koupe pandan ak apre 

yon dezas. 

 

• Enplemante rekòmandasyon atenyasyon admisib NYS Ready, NYS Respond, ouben NYS 2100 

Commissions yo te fè (gade www.governor.ny.gov/NYS2100Commission), ouben rekòmandasyon yon 

evalyasyon kapasite entèvansyon yon konte te idantifye. 

 

• Amelyore kapasite Eta a ak/ouben otorite lokal yo pou yo swiv lapli, kouran dlo, ak/ouben mare, pou 

founi avètisman inondasyon ak avi evakyasyon alavans, ouben pou bay lòt alèt sansibilizasyon sou 

sitiyasyon an pandan yon katastwòf: parezanp, enstalasyon sistèm kontwòl nivo kouran/dlo pou ka bay 

alèt evakyasyon. 

 

• Bay fòmasyon pou administratè plèn inondab lokal ak responsab kòd pou reyalize enspeksyon apre 

siklòn ki obligatwa dapre lwa lokal ak Kòd Eta a pou akselere retablisman. 

 

• Reyalize solisyon atenyasyon inondasyon pèmanan: Eliminasyon strikti nan yon plèn inondab, ouben 

relokalizasyon yo nan yon teren ki pi wo. Sa gen ladan l akizisyon kay ki te andomaje apre dat 30 jen 

2012 ki pa kalifye pou pwogram retablisman kay NYS ouben  NYC ki egziste deja pou sivivan Sipè 

Ouragan Sandy, Siklòn Irene ak Tanpèt Twopikal Lee. 

 

Apre Prezidan an fin fè yon deklarasyon katastwòf, tankou nan ka Siklòn Irene, Tanpèt Twopikal Lee ak 

Sipè Ouragan Sandy, FEMA bay fon HMGP pou Eta yo kapab administre pwogram sibvansyon ki sipòte 

planifikasyon atenyasyon katastwòf lokal ak mezi atenyasyon katastwòf alontèm pou diminye kantite 

moun ki mouri ak domaj pou yon meyè pwoteksyon pwopriyete amelyore kont katastwòf natirèl. 

 

Atravè pwogram HMGP a, Eta a pral ede finanse mezi inovatè kap pwoteje kominote, pandan tou y ap 

stimile kwasans ekonomik lokal la epi sèvi lòt objektif. Otorite lokal ak òganizasyon ki pap fè pwofi 

ankouraje devlope apèl dòf sa yo sou fòm yon lèt dentansyon (LOI) nan zòn ki idantifye pi wo yo. 

 

FEMA finanse 75% ranbousman frè admisib, pou montan sibvansyon an. Sèvis ouben materyèl ki pa 

finansye ka itilize jiska 25% ekivalan non Federal la. Alòske fon Federal pa ka sèvi pou ekivalan non-

Federal la, gen eksepsyon epi Eta a ka bay fon korespondan nan kèk sikonstans pou pwojè ki admisib 

Kandida ki enterese nan sou pwojè dwe itilize Lèt Dentansyon (LOI) yo ki disponib sou entènèt pou 

anrejistre pou sik sibvansyon sa. LOI pou tout aktivite HMGP dwe rive pou pi ta nan dat vandredi 28 jen 

2013 a 11:59 pm.  

W ap jwenn plis enfòmasyon sou HMGP a, san bliye tout egzijans pwogram FEMA yo, sou 

www.dhses.ny.gov/oem/mitigation/documents/FY2011-HMA-Unified_Guidance.pdf.  

 

Endividi ak biznis prive ka pa kapab aplike pou HMGP a, men kandida kalifye ka aplike sou non yo. 

Apwòch piblik-prive kolaboratif ak kreyatif ankouraje anpil nan HMGP sa. 

 

Pwopriyetè kay ak biznis ka kalifye pou èd nan ka siklòn nan kad yon pakèt pwogram retablisman 

lojman. Pou pwogram Eta New York, ale sou  www.nysandyhelp.ny.gov ouben rele nimewo telefòn 855-

NYS-SANDY. Pou pwogram Vil New York, ale sou www.nyc.gov/html/recovery/html/home/home.shtml 

ouben rele nimewo telefòn 311. 

 

Pou jwenn plis enfòmasyon, tanpri ale sou www.dhses.ny.gov/oem/mitigation.  

